
’ola hia ea fou ta cou

moso la ahoi ne noana’o ho eafou ’e cou a’toana, mo mav’ov’o ’o la
hia ea fou ta cou, patola boepono, poa’av’u, zotayo, zonsoo, hoseoys, Mo
maica ‘ola atuhca hioa , at’inghi mo mav’ov’o ’ola ti’a’ausna tamo
macicihi.

maito eno boepono, panto tee boepono to mazozoms, la tocohu honci
eno o’te mooyai pa’suthuca, pantola boepono to mayuyuansou, mioc’o
maezo mav’ov’o ’ola hia ti’a’ausnu homo boetono.

hote boepono, la ahoi teoa huyu to mayuyuansou, tac’u mooyai
sikotva, tac’u mooeai sapiei, tac’u ea tote fohngu ho ce’ce’neni to ceoa, siho
ISi CU aepunga cu’cu’neni tenac’u seo’taneni *o evomu, hocu ehkui ho
ngov’enti to sikotvasi o cockusi, tenac’u poa maikukuyungu to sapieisi o
feongosi to evomu. aepunga na ic’o, tec’u efo’a to ceoa, la ake’a na’a poa
mamimipiohi, tena c’u pap’eta, ho lasi mumi, pantola ’oha mon’i mcoi ho
tuefisa ’o fohngu, ta si cu yaica hafa ’o fohngu ho tockameosu, pantola
na’no emomcovhi, ta ¢’u petohayu ekose ho mcoi, hola maica tena aacnia
yosu’ka ho 1’eima, la maezo loyo ’ola o’te tuefisi to fohngu.

hola poa’av’u, ho tec’u suc’ahu tote yoni poa’av’u, tenac’u yunga ’o

av’u, iho cic’u ela no yuansou, tasicu peobanga, honci ake’i botngons na
av’u, tahe toehungi ’o yuansou, tehecu peela pnaa honci eno moza seu’ca.
hote phomeo, la botngonu ’ola nuthu, tena noteuyunun’a ho
tousvuSvata note hia phomeoa, hola ¢’u aepungu tousvuasvaty, tenac’u
ianan’ou uhto te eoni. siho lac’u ahoi phomeo tena ahoi to pepesi, ho lac’u
hmoi ’o pepesi tenac’u aepoha hmoi o mafafaengusi, aepunga hmoi, tec’u
hmoi ’o oi’isi. ho lac’u maica iuniou tac’u toekameosu nNa yuansou ho
yumio tola eongma. i’0 la o’te yumio tena nus’s&ha, siho micu
hoepungu tenac’u acuhu biebiemi nonte nus’wha, inala yaa ci fou tena aceha
hafa uhto la ahoza eoni ho toehunga teai. tenac’u aangaeza, ho la aangae la
buemeala ho ahmuamuska, tenac’u ianan’ou mayo ’ola natha ho sia to

keupa hocu maine’e.

